
ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ ԼՈՒԾԱՐԵԼՈՒ ԵՎ ՀՀ ԿԱՌԱՎԱՐՈՒԹՅԱՆ 2013Թ. ՀՈԿՏԵՄԲԵՐԻ 17-Ի ԹԻՎ 1129-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 

 
 ՀՀ քաղաքացիական օրենսգրքի 67-րդ հոդվածին և «Բաժնետիրական ընկերությունների մասին» ՀՀ օրենքի 27-րդ հոդվածի 2-րդ մասին և 67-րդ հոդվածին, «Ապահովագրության և ապահովագրական գործունեության մասին» ՀՀ օրենքի 135-րդ հոդվածին համապատասխան` Հայաստանի Հանրապետության կառավարությունը որոշում է.
1. Ուժը կորցրած ճանաչել ՀՀ կառավարոիթյան 2013 թ. հոկտեմբերի 17-ի «Հայաստանի արտահանման ապահովագրական գործակալություն» ապահովագրական ՓԲԸ հիմնադրելու մասին» թիվ 1129-Ա որոշման 4-րդ կետի 3-րդ ենթակետը:
2. ՀՀ կառավարության աշխատակազմի ղեկավար նախարարին՝ Հայաստանի Հանրապետության օրենսդրությամբ սահմանված կարգով «Հայաստանի արտահանման ապահովագրական գործակալություն» ապահովագրական փակ բաժնետիրական ընկերությունը լուծարելու համար նախնական համաձայնություն և ՀՀ օրենսդրությամբ սահմանված կարգով լուծարման թույլտվություն ստանալու նապատակով սահմանված կարգով դիմել ՀՀ կենտրոնական բանկ:
3. «Ապահովագրության և ապահովագրական գործունեության մասին» ՀՀ օրենքով սահմանված կարգով և ժամկետներում ընկերության լուծարման նախնական համաձայնություն ստանալու դիմումը բավարարելու մասին ՀՀ կենտրոնական բանկի խորհրդի որոշման կայացման դեպքում ՀՀ օրենսդրությամբ սահմանված կարգով  լուծարել «Հայաստանի արտահանման ապահովագրական գործակալություն» ապահովագրական փակ բաժնետիրական ընկերությունը:

4. Սահմանել, որ 
1) «Ապահովագրության և ապահովագրական գործունեության մասին» ՀՀ օրենքով սահմանված կարգով և ժամկետներում ընկերության լուծարման նախնական համաձայնություն ստանալու դիմումը բավարարելու մասին ՀՀ կենտրոնական բանկի խորհրդի որոշման կայացման դեպքում,  «Հայաստանի արտահանման ապահովագրական գործակալություն» ապահովագրական փակ բաժնետիրական ընկերության լուծարման աշխատանքներն իրականացնելու նպատակով հնգօրյա ժամկետում ՀՀ կառավարության աշխատակազմի ղեկավար-նախարարի կողմից ստեղծվելու է երեք անդամից բաղկացած լուծարային հանձնաժողով: 
2) «Հայաստանի արտահանման ապահովագրական գործակալություն» ապահովագրական փակ բաժնետիրական ընկերության պարտատերերի հետ հաշվարկներն ավարտելուց հետո այդ ընկերության դեբիտորական պարտքերի ստացման և այլ պահանջներ ներկայացնելու իրավունքները վերապահվում են Հայաստանի Հանրապետության ֆինանսների նախարարությանը:
5. Հայաստանի Հանրապետության կառավարության աշխատակազմի ղեկավար նախարարին` 
1) ընկերության լուծարման ընթացքում իրականացնել ընկերության ընդհանուր ժողովի լիազորությունները և հաստատել լուծարման գործընթացն ապահովելու համար անհրաժեշտ փաստաթղթերը, այդ թվում լուծարային հաշվեկշիռը:
2) բաժնետիրական ընկերության լուծարման գործընթացի ավարտից հետո Հայաստանի Հանրապետության կառավարություն ներկայացնել առաջարկություններ ընկերության լուծարումից հետո մնացած գույքի, այդ թվում ֆինանասական միջոցների, տնօրինման վերաբերյալ և սահմանված կարգով դիմել ՀՀ կենտրոնական բանկ ընկերությանը գրանցումից հանելու համար:
6. Առաջարկել ՀՀ կենտրոնական բանկի նախագահին՝ ՀՀ կառավարության աշխատակազմին տրամադրել «Ապահովագրության և ապահովագրական գործունեության մասին» ՀՀ օրենքի 136-րդ հոդվածի պահանջներին բավարարող լուծարային հանձնաժողովի 3 անդամի թեկնածության վերաբերյալ տեղեկություն:
 






ՀԻՄՆԱՎՈՐՈՒՄ


Որոշման նախագծով առաջարկվում է լուծարել Հայաստանի արտահանման ապահովագրական գործակալություն ապահովագրական փակ բաժնետիրական ընկերությունը:  Ընկերությունը պետք է ստանձններ  արտահանման հետ կապված այնպիսի ռիսկեր, որոնք ներկայումս հնարավոր չէ ապահովագրել ՀՀ ապահովագրական շուկայում, մասնավորապես գնորդի սնանկության կամ վճարումից ինքնակամ հրաժարվելու (առևտրային ռիսկեր), արտահանման նպատակային երկրում քաղաքական, պատերազմական իրավիճակով կամ բնական աղետներով պայմանավորված (քաղաքական/երկրի ռիսկեր)` գնորդի չվճարման հետևանքով արտահանողի կրած ֆինանսական վնասների ռիսկեր: Սակայն ընկերությունը, ըստ էության. մինչ այժմ ապահովագրական գործունեություն չի ծավալել:  Թվարկված ռիսկերը ճիշտ կառավարելու և ստեղծված ընկերության մոտ լուծարման կամ սնանկացման նախադրյալներ առաջանալու հանգամանքը բացառելու  համար անհրաժեշտ է որպեսզի ընկերությունն ունենա պրոֆեսիոնալ և ապահովագրության ոլորտում համապատասխան գիտելիքներ ունեցող խորհուրդ, ինչպես նաև մենեջմենթ թիմ, որոնք ինքնուրույն, առանց որևէ պետական մարմնի միջամտության կկարողանան գնահատել և անհրաժեշտ միջոցներ ձեռնարկել ընկերության համար առաջացող ռիսկերը կառավարելու համար: 









ՏԵՂԵԿԱՆՔ

ՀՀ կառավարության որոշման նախագծի ընդունման հիմնավորմանը 
ներկայացվող պահանջների վերաբերյալ


1. Իրավական ակտերի ցանկ, որոնց հիման վրա մշակվել է իրավական ակտի նախագիծը`

	ՀՀ քաղաքացիական օրենսգիրք,
	«Իրավական ակտերի մասին» ՀՀ օրենք,
	«Բաժնետիրական ընկերությունների մասին» ՀՀ օրենք:
2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
3. Տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: Պետական բյուջեի եկամուտների ավելացում կարող է տեղի ունենալ, եթե լուծարման գործընթացի ավարտից հետո առկա լինեն ֆինասական միջոցներ:  


